
42

- «Oh per questo...» - «Mi so cöse me diggo,

»Mi conoscio o demonio e a so politica;

»Ho zà dito de scì, e no me desdiggo,

»Pe n'ëse d'osservansa troppo stitica,

»Ma poi poi, questa vêuggia generale,

»A l'ha ûn pö de terreno e de sensûale.

»E se se permettiä che ogni Sorella

»Agge a pàssoa, a cardænn-a, a parissêua,

»Cara mæ Sûperiôa, ghe-a diggo bella!

»Gh'andiä ûn monte de miggio e de scaggêua,

»Lasciando, che se cantan tûtti assemme

»Atro che meditâ, sciâ vegnian scemme.

»Per conseguensa, ben consciderôu,

»Che accordâghe ûn öxello a quante son,

»O porrieiva ëse ûn mâ, ho deliberôu

»De restrenze ûn pittin sta distrazion,

»Con permettine ûn solo, che o l'é assæ

»Pe soddisfâ tûtta a Comûnitæ.

»Natûralmente ghe vorriä ûn öxello

»Che o no segge piccin nè delicôu,

»No diö proprio da fâsene o bordello,

»Ma che o fasse ûn servixo continuôu...

»Se sa ben, sciâ son tante, e sciâ vorrian

»Tûtte quante tegniselo ûn pö in man.

